MGA TALAMDAN SA PAGTUON NGA MAKAPATIN-AW
SA JOSUE, MGA MAGHUHUKOM, RUTH

MAHINUNGDANONG MGA PAMAHAYAG

Kinahanglan masayod ta nga dunay duha-ka-pilong
kahulogan sa tipolohiya ang yuta sa Canaan:
sa positibong bahin, naghulagway ang Canaan sa malangkobon-sa-tanan
nga Cristo ug sa dili matugkad nga kadato Niya,
ug sa negatibong bahin, nagtimaan ang Canaan sa langitnong bahin
sa ngitngit nga gingharian ni Satanas ug sa satanasnong pwersa niini.

Aron hingpit natong mabatonan ug mapanag-iya si Cristo
nga malangkobon-sa-tanan nga yuta alang sa pagtukod sa Dios,
kat-onan gyod nato nga magpaamping, magpabuot, magpadumala,
ug magpagiya sa direkta, primera manong presensya sa Ginoo;
kon naa nato ang presensya sa Ginoo,
duna tay kaalam, sulodnong pagpanabot, panlantaw sa unahan,
ug kahibalo sa sulod kalabot sa mga butang;
ang presensya sa Ginoo maoy tanan alang nato.

Kinahanglan maluwas ta sa pagkamalapason
ug sa pagkamamumuhat og pagkamalapason,
magbuhat sa matarong sa panan-aw sa Dios
sa pagtuman nato sa prinsipyo sa pag-alagad sa Dios,
ug magbuntog sa satanasnong kagubot sa daang kabuhatan
ug magtuman sa diosnong pamatigayon alang sa bag-ong kabuhatan.

Aron mahimong normal nga Cristohanon, mahimong usa sa mga mananaog
karon, nga makasanong sa pagtawag sa Ginoo karon,
ug makatagbo sa panginahanglan Niya karon diha sa Iyang pahiuli,
kinahanglan mahimo tang mga Ruth karon nga modangop sa pamatigayon
sa Dios, mosulod sa yuta ni Immanuel,
ug makigminyo ni Cristo aron magpahimugso tag Cristo
nga motagbo sa panginahanglan karon sa Dios ug sa mga tawo.



Mensahe 1
Ang Gisugo, Gisaad, ug Pagdasig sa Dios ni Josue

Basahong Kasulatan: Jos. 1:1-9

I. Hulagway si Josue ni Cristo ning mga aspetoha:

A. Jesus ang Griyegong pulong sa Hebreohanong ngalan nga Josue (Heb. 4:8; Buh.
7:45), nga nagpasabot og “si Jehova nga Manluluwas,” o “ang kaluwasan ni
Jehova” (Mat. 1:21; Num. 13:16):

1. Si Cristo nga Lider nato mao ang atong tinuod nga Josue nga Kapitan sa
atong kaluwasan (Heb. 2:10; 4:8) nga magdala nato sa himaya ug sa pahulay
sa yutang gisaad-sa-Dios uban ni Cristo nga atong hingpit nga pahulay ug
bug-os nga katagbawan (2:10; 4:11; Deut. 12:9; Mat. 11:28-30).

2. Naghulagway si Josue ni Cristo isip grasya nga nipuli sa kasugoan, nga
gitiman-an ni Moises (Jos. 1:2; Juan 1:17); niabot si Josue sa pagkamatay
ni Moises nga taghatag-sa-kasugoan aron magdala sa katawhan ngadto sa
maayong yuta (Jos. 1:1-4); naghulagway siya ni Ginoong Jesus nga Lider
nato nga nagdala nato nga mopahimulos Niya nga pahulay nato, nga reali-
dad sa maayong yuta (Deut. 8:7-10; 12:9; Fil. 1:19; Efe. 3:8; Col. 1:12; 2:6-7;
Heb. 4:8-9; Mat. 11:28-29).

B. Sa away batok ni Amalek (Exo. 17:8-16), naghulagway si Amalek sa unod nga
kinatibuk-an sa hulog nga daang tawo; naghulagway si Josue sa naa-karon ug
praktikal nga Cristo nga mao ang nagpuyo-sa-sulod, nakig-awayng Espiritu,
nga nakig-away batok sa unod ug nagpatay niini (Rom. 8:9-13; Gal. 5:16-17, 24):
1. Ang tuyo sa unod pagpugong man kanato aron dili ta hingpit nga makapa-

himulos sa malangkobon-sa-tanan nga Cristo nga maayong yuta nato.

2. Gipahigawas ta sa pamatigayon sa Dios gikan sa unod ug gidala nganha sa
Espiritu aron makaambit ta sa panalangin sa kadato sa Tulo-usang Dios—
Rom. 7:17—8:2; Gal. 3:14; Efe. 1:3-14.

C. Sa nagpanuigon si Josue og kap-atan ka tuig nikuyog siya ni Caleb isip duha
sa napulog duha ka espiya, nga mga tawong dunay kasingkasing nga puno sa
pagtuo sa paghimo nila sa pulong sa Dios nga ilang pagtuo sa pagtagad sa mga
interes sa Dios aron mapanag-iya sa Iyang katawhan ang maayong yuta; duhara
ka mananaog diha sa mga tinubos sa Dios sa kamingawan, si Josue ug si Caleb,
ang nagantihan sa maayong yuta—Num. 13:30; 14:6-9, 27-30; Rom. 10:17; Gal.
3:3, 5; Heb. 11:5-6; Fil. 3:13-14; itandi sa Buh. 6:5:

1. Matod pa sa rekord sa Numeros 13 ug 14, dunay daotang kasingkasing nga
walay pagtuo ang katawhan sa Israel; gitambagan ug gipasidan-an ni Josue
ug ni Caleb ang katawhan sa pag-ingon nga, “Dili mo...mosupil batok ni
Jehova” (v. 9); nagpakita kining mga pulonga nga ang dili pagtuo nato sa Ginoo
pagsupil man nato Kaniya—Num. 13:31-33; 14:1-3, 6-11; Deut. 1:26, 32.

2. Kon buot natong hingpit nga mapanag-iya si Cristo nga maayong yuta,
mangamuyo gyod ta sa Ginoo nga luwason ta sa pagkaanaay daotang ka-
singkasing nga walay pagtuo; ang pagkaanaay ingon niana nga nigahing
kasingkasing pagbiya man sa Dios nga buhi—vv. 25-26, 28, 35-39; 9:23; Buh.
6:5; Heb. 3:7-13.

3. Pinaagi sa pagtuo, dili sa makita, ang Cristohanong paggawi nato (2 Cor.
5:7); busa, sige gyod tang motutok ni Jesus, sa Mag-uugda ug Maghihingpit
sa atong pagtuo (Heb. 12:1-2); dili atoa ang atong pagtuo kondili Iyaha nga



nagpaambit sa Iyang Kaugalingon nga elemento sa pagtuo nganhi nato aron
motuo Siya alang nato (Gal. 2:20; 2 Ped. 1:1).

4. Makaamgo gyod unta ta nga alang sa Cristohanon, ang pagkawalay-pagtuo
maoy kinadak-ang sala; kon mokupot ta sa Pulong sa Dios ug motuo sa Iyang
Pulong, magmaayo ang tanan; kon magkinabuhi ta pinaagi sa atong mga
pagbati ug dili mogamit sa atong espiritu sa pagtuo ug iliso ang atong kasing-
kasing sa Ginoo aron motuo sa diosnong mga kamatuoran diha sa Pulong sa
Dios, nga mao ang Iyang pakigsaad, Iyang kabubut-on, alang nato, nisupil ta
sa Pulong sa Dios, nagtamay sa Dios, ug naghimo Niyang bakakon—Deut.
1:25-26; Heb. 3:12, 16-19; 4:2, 6; 11:1; Rom. 3:4.

5. Dili gyod unta ta magpahulga o mahadlok ba sa mga dag-om sa atong hugot
nga mga pagtuo, mga pagbati, ug mga palibot; magkinabuhi gyod ta diha sa
bag-ong pakigsaad ug dili motuo sa bisan unsang kapakyasan, kaluyahon,
kangitngit, o negatibong butang; mga tawo ta nga gipakigsaaran, ug duna
tay versiculo sa saad nga motagbo sa matag sitwasyon—Gen. 9:8-17; Bug.
4:2-3; Lam. 3:22-23; Rom. 8:1; 2 Cor. 12:9; 2 Tim. 1:10; 2:1; Jud. 24; 1 Juan
1:9; 1 Cor. 1:9.

6. Ang atong espiritu maoy “deposito sa bangko” sa nabanhaw nga pneuma-
ticong Cristo nga realidad sa tanang kabilin sa bag-ong pakigsaad; pinaagi
sa balaod sa Espiritu sa kinabuhi, gipaambit ug gipatinuod kanato kining
tanang kabilin; kay mga tawo man nga naa sa pakigsaad ang mga tawo sa
iglesia, sa pagkatinuod manganlan ta nga iglesia sa pakigsaad—Isa. 42:6;
49:8; Rom. 8:2, 10, 6, 11, 16; Heb. 8:10; Juan 16:13.

II. “Walay tawong arang makasukol nimo sa tanang adlaw sa imong kinabuhi.
Maingon nga nag-uban Ko ni Moises, mag-uban sab Ko nimo; dili ka Nako
pakyason o isalikway ba. Magmakusganon ug magmaisogon ka, kay pinaagi
nimo makapanunod kining katawhan sa yutang gipanumpa Ko sa ilang
mga amahan nga ihatag kanila. Magmakusganon lang ka ug magmaisogon
kaayo, nga mobuhat gyod sumala sa tibuok kasugoan nga gisugo ni Moises
nga Akong sulugoon kanimo. Ayaw pagtipas niini ngadto ba sa tuo o sa
wala, aron magmalamposon ka bisan asa ka paingon”—dJos. 1:5-7:

A. Dako nga butang ang pag-ingon ni Jehova kang Josue nga, maingon nga nag-
uban Siya ni Moises, mag-uban sab Siya ni Josue; sa usa ka higayon gisultian
sa Ginoo si Moises nga, “Mag-uban nimo ang Akong presensya, ug papahulayon
ka Nako” (Exo. 33:14); kay tawo man si Moises nga suod kaayo sa kasingkasing
sa Dios ug uyon sa Iyang kasingkasing, hingpit gyong naa niya ang presensya
sa Dios.

B. SaBag-ong Tugon ang presensya niJesus mao ang Emmanuel, nga nagpasabot og
“ang Dios uban nato” (Mat. 1:23; 18:20; 28:20); si Cristo nga Espiritu sa realidad,
ang Espiritung taghatag-og-kinabuhi, mao ang Emmanuel, ang presensya sa
Diosnong Trinidad nga naa sa atong espiritu (2 Tim. 4:22).

C. Sige gyod natong gamiton ang atong espiritu sa pagtuo aron magmakusganon
ug magmaisogon kaayo sa pagpahimulos sa malangkobon-sa-tanan nga Cristo,
nga gitiman-an sa maayong yuta, isip pasalig sa atong panulundon karon, nga
sampol sa hingpit ug walay kataposang panulundon nato sa kahibulongang
Cristo sa sunod nga panahon ug sa eternidad—2 Cor. 4:13; Efe. 1:14, 18; 2 Cor.
1:22; 5:5-6.

D. Himoon gyod nato ang Ginoo nga atong kusog ug kaisog sa pagpadako kang
Cristo sa bisan unsang sirkumstansya, nga mao ang pagsinati Kaniya sa kina-

maayohang pagpahimulos (Fil. 1:20; 4:11-13); kanunay tang makapahayag nga,
“Si Jehova ang akong kahayag ug ang akong kaluwasan; / Kinsa may akong
kahadlokan? / Si Jehova ang kusog sa akong kinabuhi; / Kinsa may akong kali-
sangan?’—Sal. 27:1.

E. Naghari ang kamatayon kanato kanhi (Rom. 5:14), ug giulipon ta niini, sigeng
nahadlok sa kamatayon; kay gilaglag na man sa Ginoo ang yawa ug giwala na
ang kamatayon (Heb. 2:14-15; 2 Tim. 1:10), dili na ta karon mahadlok sa kama-
tayon ug nakagawas na sa pag-ulipon niini.

F. “Dili biyaan ni Jehova ang Iyang katawhan, / O isalikway ba Niya ang Iyang
panulundon” (Sal. 94:14); “Ang Ginoo maoy akong Magtatabang, ug dili ko ma-
hadlok. Unsa may mabuhat sa tawo kanako?” (Heb. 13:6); “Kon alang nato ang
Dios, kinsa may makabatok nato?” (Rom. 8:31).

G. Kita gyod unta kadtong nagpadilaab sa hinatag-sa-Dios nga espiritu nato, nga
dili espiritu sa katalaw kondili sa gahom ug sa gugma ug sa katin-aw sa huna-
huna (2 Tim. 1:6-7); bakak gyod ang atong mga pagbati; motuo ug mopahayag
gyod ta kanunay nga kusganon ta, nga puno ta sa gugma, ug klaro kaayo ta;
unya “magmakusganon ug magmaisogon” ta (Jos. 1:6) nga mosulod ug mopa-
himulos sa malangkobon-sa-tanan nga Cristo nga realidad sa maayong yuta.

H. Dili gyod ta motipas “sa tuo o sa wala” (v. 7) gikan sa balaang Pulong kalabot sa
langitnong panan-awon sa walay kataposang pamatigayon sa Dios, aron mag-
malamposon ta bisan asa ta paingon sa paggawi nato nga nahiangay sa Ginoo
aron “magpahimuot Niya sa tanang butang” (Col. 1:10); tungod niana, sa dili pa
ta malalin mabatonan nato ang panghimatuod nga “nakapahimuot [ta] sa Dios”
sa mapadayonong pagtuo nato nga ang Dios mao ug kita dili mao (Heb. 11:5-6;
Gen. 5:21-24).

“Dili ibulag sa imong baba kining basahon sa kasugoan, mamalandong
hinuon ka niini adlaw ug gabii aron seguro gyong makabuhat ka sumala
sa tanang nasulat niini. Kay sa ingon niana magmauswagon ka sa imong
panaw ug magmalamposon ka. Wala ka ba Nako sugoa? Magmakusganon ug
magmaisogon ka; ayaw kahadlok o kaluya. Kay mag-uban nimo si Jehova
nga imong Dios bisan asa ka paingon”—dJos. 1:8-9:

A. Kinahanglan gyong maokupahan sa pulong sa Dios si Josue ug paokupahon ang
pulong kaniya (itandi sa Col. 3:16); sa maokupahan ug mapuno siya sa pulong,
magmauswagon ug magmalamposon siya sa pagpanag-iya sa yutang gisaad-sa-
Dios.

B. Ang sekreto nga matuman ni Josue ang tanang nasulat sa Pulong sa Dios ug
ang sekreto sa iyang pag-uswag, paglampos, kusog, ug kaisog sa pagpanag-iya
sa yutang gisaad-sa-Dios kana mang dili niya ibulag sa iyang baba ang pulong
sa Dios sa pagpamalandong niya niini adlaw ug gabii; ang mga pulong sa imong
baba nagpakita nga labi gyong gibatasan ang pagpamalandong sa pagpamulong
og kusog:

1. Dato og kahulogan ang Hebreohanong pulong sa mamalandong; nagpasabot
kinig pagsimba, pagpakigsultianay sa kaugalingon, ug pagpamulong og ku-
sog; ang pagpamalandong sa pulong pagtilaw ug pagpahimulos man niini
pinaagi sa mabinantayong paghunahuna—Sal. 119:15, 23, 48, 78, 97-100,
148; itandi sa vv. 9-11.

2. Angpag-ampo, pagpamulong sa kaugalingon, ug pagdayeg sa Ginoo mahimong
ilakip sab sa pagpamalandong sa pulong; ang pagpamalandong sa pulong sa
Dios pagpahimulos man sa Iyang pulong nga gininhawa Niya (2 Tim. 3:16) ug



sa ingon niana matuhopan sa Dios, makahanggap sa Dios, ug makadawat og
espirituhanong til-og.

3. Angpagpamalandong sa Pulong “pag-usap-usap” man, sama sa baka nga nag-
kaon og sagbot (Lev. 11:3); kon mamalandong ta sa pulong sa Dios, dawaton
nato kini nga hunahunaon pag-ayougbalikbalikon sa paghunahuna; maingon
nga giusap-usap sa baka ang gikaon niini, mabuhat nato kini samtang nag-
ampo-basa ta sa pulong sayo sa buntag aron matil-ogan ta sa pagbalikbalik
natog hunahuna sa nadawat nato gikan sa pulong sa Dios.

. Niingon ang salmista nga, “Mamalandong ko sa Imong mga tamdanan / Ug mag-

tahod ko sa Imong mga dalan. / Mahimuot ko sa Imong mga tulumanon; / Dili ko

malimot sa Imong pulong”—Sal. 119:15-16:

1. Sa namalandong ang salmista sa pulong sa Dios, nahimo kining iyang ka-
himuot, pagmaya ug kalipay (Jer. 15:16), ug dili niya kalimtan ang pulong
sa Dios; busa, nahimo kining makanunayon ug walay kataposang til-og niya
(Sal. 119:105, 130).

2. Sapagpamalandong nato sa pulong sa Dios, mahinumdom ta sa Iyang pulong
ug mabuhi tungod niini—“Hinumdomi ang pulong ngadto sa Imong sulugoon
/ Nga gipalaom Nimo nako. / Kini ang akong kalipay sa akong kasakitan, /
Kay gibuhi ko sa Imong pulong”—vv. 49-50.

. Labi pa man ngani kadato, kalapad, ug kamalangkobon ang pagpamalandong

sa pulong kaysa pag-ampo-basa, kay naglakip man kini sa pag-ampo, pagsimba,

pagpahimulos, pagpakigsultianay, pagyukbo, ug paghbayaw man ngani sa atong
kamot sa pagdawat sa pulong sa Dios (v. 48); ang pagbayaw sa atong kamot
ngadto sa pulong sa Dios nagpakita nga mainiton ug malipayon natong gidawat

kini ug nga ni-Amen ta niini (Neh. 8:5-6).

. Matandog ngani nato ang pulong sa Ginoo pinaagi sa atong espiritu sa ingon

niini ug mapadayonon tang makig-ambitay Niya, mabati gyod nato nga giligo,

gipainit, gilunhaw, gihumod, ug gisangkapan ta sa pulong sa Biblia; ang usa ka
butang, ang labing maayong butang, nga buhaton gyod nato mao ang pagtan-
dog, pagsimba, pagtuo, pagsuyop, pagpahimulos, pagpursigir, ug pagpakabaton

Kaniya—Sal. 27:4; Fil. 3:8, 14.

Kon tinuod gyod tang mogugol og panahon sa pagpamalandong sa pulong sa

Dios, matuhopan tag Dios aron modan-ag ug mopasidlak sa Dios (2 Cor. 3:15-18);

mao nga moawit tag, “Ampo nga makig-ambit N’ya, / Ligoon sa nawong N’ya;

/ Suropan sa katahom N’ya, / Magsidlak’s kaayo N’ya’—(Mga Alawiton, #784,

estansa 6).

. Kay gisugo man ta sa atong Ginoo ug Dios nga mosulod ug mopahimulos Niya

nga realidad sa malangkobon-sa-tanan nga maayong yuta, mo-Amen gyod ta sa

Iyang pulong aron magmakusganon, magmaisogon, ug dili mahadlok o maluya

ba, kay nag-uban nato si Jehova nga atong Dios bisan asa ta paingon, sa himoon

natong tinun-an ang tanang nasod aron himoon silang katawhan sa gingharian

hangtod sa kataposan ning panahona, sa panahon sa Iyang pag-anhi—dJos. 1:9;

Mat. 28:20.

